
 ِڊاكٹر ومي سدارنگاڻي
 

òïw êôئë ۽ òåð} ي�ìÇ 
 
Abstract 

Sindhi Language and New Generation 
 

This is the research paper on Sindhi language, its impor-
tance and response of New-Generation. It is an admitted fact that 
a language which is mother tongue is very dear to all from young 
to old and is the medium of understanding and learning in early 
Education of youngsters. Only those languages service which 
have support of state, As far as language of minority people is 
concerned, those are diminishing by slow degrees due to influx of 
science and technology specially in this age of computer. 

In this paper a survey has been made about Sindhi lan-
guage specially in India at a smaller scale and it has been pro-
posed that such survey be conducted at bigger level. Further, it 
has been proposed that efforts be made to raise the level of lan-
guage so that it should be brought on computer, Email-internet 
and print media along with cultural expansion so that such dimin-
ishing utility of Sindhi language. 

Be enhanced and positive results be obtained in develop-
ment of Sindhi language, Literature, Books, Newspapers and Mu-
sical renderings are further powerful sources through which a 
dying language can be put to life, but with constant efforts in 
through the sources as mentioned above. 

Such effort is required at National level, the people and 
the state should support the cause of such languages . 

 کن ته 3500۾ لڳ ڀڳ ست هزار ٻوليون ڳالهايون وڃن ٿيون، جن ۾ دôëئ 
نقشي تان كيتريون )  ٻوليائي(دنيا جي ڀاشائي .  رڳو ڀارت ۾ ڳالهايون وينديون آهن

ُڀارت ۾ اهي ٻوليون به خطري ۾ آهن، جن کي پنهنجو .  ئي ٻوليون مٹجي رهيون آهن
اُتر هجي يا ڏکڻ ڀارت، .  ُراڄ آهي ۽ جيكي سركاري كمن كارين جون ٻوليون آهن

َاولهه ڀارت هجي يا اوڀر ڀارت، سڀني هنڌان اها ئي دانهن آهي ته اسان جي ٻولي مري  ِ

اَهڑي حالت ۾ سنڌي ٻولي بابت ڇا چئجي، جنهن کي !  ُرهي آهي، ان کي بچايو
ُپنهنجي كائي رياست ناهي، جنهن کي ڳالهائڻ وارا ڀارت ۽ دنيا جي كنڈ كڑڇ ۾ 
ُٹڑيل پکڑيل آهن، جن سان تاريخ ڄڻ جٺ كئي آهي ۽ ان جو نتيجو اهو نكتو آهي ته  ُ

ڀارت ۾ سنڌي .  ُڌيري ڌيري اڻڄاڻائي ۾، سنڌي پنهنجي پاڙن کان كٹجي رهيا آهن
ُتهذيب جا اهڃاڻ ڌنڌلا ٿيندا پيا وڃن ۽ انهن اهڃاڻن مان هك اهم اهڃاڻ، سنڌي ٻولي به  ُ ُ ُ

سنڌي نئين ٹهي پنهنجي املهه ورثي کان لڳ ڀڳ بي خبر آهي ۽ . خطري ۾ نظر اچي ٿي
ان ڳالهه تي اسين سڀ ڳالهايون ٿا، فكر .  ُٻولي سان ان جو لڳا گهٹيل ٿو ظاهر ٿئي

اسين .  كريون ٿا، كوشش به كريون ٿا، پر كو خاص نتيجو كونه ملي رهيو آهي
 .چنتا ۽ فكر سان گڎ افسوس ڏيکاري، ماٺ ٿي ٿا وڃون

 جاچڻ  (Attitude)ُهن پيپر ۾ سنڌي ٻولي طرف سنڌي نئين ٹهي جو رخ 
ِجي مقصد سان كيل سروي ۽ ان جي مليل نتيجي ذريعي اهو ڏسڻ جي كوشش كيل 

اهو .  آهي ته سنڌي نئين ٹهي جو سنڌي سڃاڻپ ۽ سنڌي ٻولي طرف كهڑو لاڙو آهي
جي كاليجن ۾ كيو ويو )  كڇ(گانڌيڌام    -طور آديپور ‘  سئمپل سروي’سروي هك 

آهن، اهو سروي اڳتي وڏي پئماني )  حدون(آهي، ان كري ان جون پنهنجون سيمائون 
تي كري سگهجي ٿو ۽ ان مان اهو ڄاڻڻ ۾ مدد ملي سگهي ٿي ته نئين ٹهي جو رويو، 
ُسنڌي ٻولي ڏانهن كهڑو آهي ۽ اسين انهن کي سنڌي سان جوڙڻ لا كهڑو رستو 

 .اَپنايون
 

1. ³ôéîا òº ئدري زبئنè 
اڄ دنيا جڎهن هك ڳوٺڑي ۾ تبديل پئي ٿيندي وڃي ۽ دنيا جون هزارين 
ُٻوليون گم پيون ٿينديون وڃن ته اهڑي حالت ۾ ڇا مادري زبان جي كا اهميت آهي؟ 

ُ، كنهن به جاتي ۾ ملك جي كل واڌاري جو مدار ان جي ‘ها’ته ان جو جواب آهي  ُ
 .ٻولي جي واڌاري سان به جڑيل آهي

. آهي)  وسيلو(ويچار جو واهڻ  -مادري زبان كنهن شخص ۽ جاتي جي سوچ 
َويچار ۽ ٻولي پاڻ ۾ ڳنڍيل آهن، ان كري كنهن به ڄاڻ ۽ گيان کي پرائڻ لا مادري 

اِن كري ئي مادري زبان جو استعمال، .   كارگر هوندو آهي(Medium)زبان جو ماڌيم 
. ڳالهائڻ، تعليم ۽ سركاري كمن كارين ۾، كرڻ جي حمايت كئي ويندي آهي

جي نشاني آهي، ‘  ڊي گريڈيشن’مادري زبان جو گهٹجندڙ واهپو كنهن به جاتي جي 
ُجو مادري زبان جي اهميت گهٹجي ٿي ته ان سان ان جي ڳالهائيندڙن جو مان مرتبو به  ُ ُ

 .گهٹجي ٿو
 سيكڑو ماڻهو ٿورائي 42ع جي رپورٽ موجب دنيا جا 2003يونيسكو جي 

 واري ٻولي ڳالهائيندڙ آهن ۽ اهڑن ملكن ۾ رهندا آهن، جتي ٻارن کي پنهنجي ٻولي
 ٻوليون اهڑيون آهن، جن 1500دنيا جون لڳ ڀڳ .  ُ۾ پڑهڻ جو وجھ كونه ملندو آهي

 .جي ڳالهائيندڙن جو انگ هك هزار کان به گهٹ آهي
سڄي دنيا ۾ ٻولين کي بچائڻ جي مهم هلي رهي آهي، ڇاكاڻ ته هر ٻولي 
پنهنجو پاڻ ۾ نرالي آهي، ڌار تهذيب جو ورثو آهي، هر ٻولي پنهنجو پاڻ ۾ ڌار ڌار 

ُهر ٻولي ان جي ڳالهائيندڙن جي تاريخ ۽ .  ڌرم،سماج ۽ تهذيبي سڃاڻپ جو اظهار آهي
ُجو خزانو آهي، جيكو انهن کان سوا كنهن ٻي ٻولي ۾ ميسر ) روايت(زباني پرمپرا 

ُكونه ٿيندو جي اها ٻولي ختم ٿي ويندي ته ان سان گڎ لوڪ كهاڻيون، لوڪ گيت،  ُ
 .َلوڪ وهنوار، وشواس به ختم ٿي ويندا

 
2 .êïìóڏ ðº ھòåð} ي�ìÇ ۽ êïìóڏ ðº ئدري زبئنè òïóئن ڏïóڏ 

(International Mother tongue Day and Sindhi Language Day) 
عالمي مادري زبان ” فيبروري جو ڏينهن، 21ع کان يونيسكو 1999سال 

طور ملهائڻ جو اعلان كيو آهي ۽ ان ڏينهن تي دنيا جي مختلف ملكن ۾ ڌار “  ڏينهن
 .ڌار پروگرام رٿيا ويا ۽ هر سال اهو ڏينهن عالمي سطح تي ملهايو ويندو آهي

۾ ‘  اٺين شيڈيول’ع تي سنڌي ٻولي کي ڀارت جي آئين جي 1967 اپريل 10
سنڌي اديبن ۽ عالمن جي وڏي جدوجهد کان پو اهو ممكن ٿي .  شامل كيو ويو هو

 .طور ملهايو ويندو آهي‘ سنڌي ٻولي جي ڏينهن’سگهيو ۽ ان كري اهو ڏينهن 
 

 �ئرت ۾ �ìÇي {òåðھ è òºئدري زبئن ۾ ðºðèده ðÍر´¾ئل.  3
مادري زبان طور ڀارت ۾ سنڌي ٻولي جي اڄوكي حالت تي نظر وجهڻ کان 

صوفي سنتن جنهن کي اپنايو ۽ .  اڳ ۾ گذريل دؤر تي هك نظر وجھڻ بيجا نه ٿيندو
ٰاعلي اديبن جنهن کي وڌايو ويجھايو، جنهن ٻولي ۾ قرآن سڀ کان اول ترجمو ٿيو، 

۾ به ملي ٿو، جنهن جي ساراهه انگريز ڀاشا وگيانين ‘  مهاڀارت’جنهن جو ذكر 
(Linguists) جي لفظن ۽ عربي ٻولي پڻ كئي، جنهن ۾ سنسكرت سان گڎ فارسي 

ِجا ڀنڈار آهن، ڀارت جي ورهاڱي جي كري اها ٻولي ۽ ان ٻولي جا ڳالهائيندڙ ٹڑي  ُ ُ
 .پکڑي ويا آهن ۽ هك ٻئي کان پري ٿي ويا آهن

ع جي ورهاڱي کان پو ڀارت ۾ لڎي آيل سنڌين لا روزي روٹي ۽ اجھو 1947
ُوڏو مسئلو هو، پر ان مسئلي سان گڎ پنهنجي ٻولي ۽ تهذيب کي قائم رکڻ جي چنتا به 
جيئري رهي، ان كري كجھ ئي وقت ۾ بمبئي، الهاسنگر، اجمير، دهلي، آديپور، 
گانڌيڌام، احمد آباد، بڑودا جھڑن شهرن ۾ سنڌي ميڈيم اسكول کولايا ويا، شام جا 

ُسنڌيت جي لهر طوفان وانگر اٿي هئي ۽ ائين لڳو ته ڀارت ۾ به .  كلاس پڻ هلڻ لڳا
سنڌي ٻولي ۽ تهذيب ضرور وڌندي ۽ ويجھندي، پر زمين جي نه هئڻ جا ناكاري اثر 

ڀارت ۾ رهندي سنڌي ڌار ڌار ايراضين ۾ .  وقت گذرندي وڌندڙ ڏسجي رهيا آهن
ٻولي .  پکڑيل آهن ۽ وکريل هئڻ جو اثر سنڌي تهذيب ۽ ٻولي تي صاف نظر اچي ٿو

سنڌي ميڈيم اسكول بند ٿي رهيا آهن، .  جو استعمال هر رياست ۾ گهٹجندڙ آهي
ُطور جتي پڑهائي ويندي آهي، اتي به شاگردن جو تعداد گهڻو )  مضمون(سنڌي وشيه 

سنڌي ادب ڇپجي ٿو، پر كتابن .  گهرن ۾ سنڌي جو واهپو گهٹجي رهيو آهي.  ناهي
سركار پاران ٻوليائي .  جو وكرو نه هئڻ جي برابر آهي ۽ پڑهڻ وارا به تمام ٿورا آهن

ُالڳ صوبو يا رياست نه هئڻ كري انهن حقن جي اهميت )  سنڌي کي(حق ڏنل آهن، پر 
اڄ ڀارت ۾ هر سجاڳ سنڌي کي سنڌي بولي، ادب ۽ تهذيب .  ۽ استعمال ٻئي نٿا ٿين

بابت فكر آهي ۽ اها دانهن آهي ته نئين ٹهي سنڌي ٻولي ۽ تهذيب کان دور پئي ٿيندي 
ِانهن لا سنڌي سکڻ جا كلاس هلايا ٿا وڃن.  وڃي پروگرام )  ثقافتي(سنسكرتي .  ُ

ِرکيا ٿا وڃن، وركشاپ سڎايا ٿا وڃن، سوچ ويچار كيو ٿو وڃي،پر ان هوندي به گهربل 
 .نتيجا نه ٿا ملن

 
 :�î ا�ôئس -ëُئòïw êôھ �ìÇ ðºي {òåðھ ÄÓف رخ . 4

اسين سڀيئي ان ڳالهه تي متفق آهيون ته ٻار ۽ نوجوان سنڌي نٿا ڳالهائين، 
ِاسان جي ٻڌن نه ٿا، پر انهن جي ڳالهه ٻڌڻ به ضروري آهي ته هو ان بابت ڇا ٿا سوچين ان .  ُ

بابت كي انگ اکر گڎ كجن ته خبر پوندي ته هنن جي گهرن ۾ سنڌي جو كيترو 



115 

 Kalachi Research Journal     تحقيقي جرنلكلاچي 

Sh
ah

 A
bd

ul 
La

tif
 B

hit
ai 

Ch
air

 

واهپو آهي، هو پاڻ ٻولي جو استعمال كهڑي درجي تي كري رهيا آهن، کين سنڌي 
پڑهڻ لکڻ اچي ٿي يا نه، هو سنڌي ۾ كنهن سان ڳالهائين ٿا،جي هو سنڌي نٿا 
ڳالهائين ته ٻيون كهڑيون  ٻوليون وڌيك ٿا ڳالهائين، پنهنجي سڃاڻپ طور هو ٻولي ۽ 

اهو ڌيان ۾ رکندي، مون .  سنسكرتي جي كهڑن پئراميٹرس کي اهم سمجھن ٿا
آديپور جي پنجن كاليجن ۾ هك سؤ شاگردن سان ڳالهه ٻولهه كئي ۽ هك سوال نامو 

 .ڀرايو آهي، جنهن بابت هتي وڌيك ڄاڻ ڏنل آهي ۽ حاصل نتيجا به ڄاڻايل آهن
 

  ا�ôئس ðº دائÄو4.1
ورهاڱي کان پو لڎي آيل سنڌين کي وسائڻ لا اڏيل شهر آديپور، سنڌين جو 
شهر رهيو آهي، پر هاڻي هتي ڀارت جون ٻيون كيتريون ئي ٻوليون ڳالهائيندڙ به رهن 

طور پڑهائي ويندي آهي، )  مضمون(ان هوندي به اسكول ۽ كاليج ۾ سنڌي وشيه .  ٿا
 .گهرن ۾ سنڌي ڳالهائي وڃي ٿي،سنڌي ثقافتي پروگرام پڻ ٿين ٿا

هن اڀياس جو .  مون شروعاتي اڀياس لا پنهنجو ئي شهر آديپور چونڈيو آهي
تولاڻي آرٹس كاليج، تولاڻي كامرس كاليج، :  دائرو آديپور جي پنجن كاليجن

تولاڻي پاليٹيكنك كاليج، تولاڻي انسٹيٹيوٽ آف مئنيجمينٹ اسٹڈيز ۽ تولاڻي 
 .انسٹيٹيوٽ آف كامرس تائين رکيو ويو آهي

 
4.2ðãóÄÓ ðº ئسôا�  

هن اڀياس لا پنجن ئي كاليجن ۾ وڃي شاگردن کان سوال نامو ڀرايو ويو ۽ 
 .اُنهن سان ڳالهه ٻولهه پڻ كئي ويئي

 
  �ئڻ ڏÂìóڙ4.3

تولاڻي آرٹس ۽ سائنس كاليج، تولاڻي كامرس كاليج، تولاڻي 
ِپاليٹيكنك كاليج، تولاڻي انسٹيٹيوٽ آف مئنيجمينٹ اسٹڈيز ۽ تولاڻي انسٹيٹيوٽ 

 . شاگردن کان سوال نامو ڀرايو ويو100آف كامرس مان كل 
شاگردن جي .   ڇوكريون شامل آهن68 ڇوكرا ۽ 32هنن سؤ شاگردن ۾ 

هنن شاگردن .   بي ترتيبي سان كيل آهي(Random)چونڈ كنهن ترتيب سان نه، بلكه 

 سال آهي، جيكي آرٹس، سائنس، كامرس، پاليٹيكنك ۽ 23 کان 18جي عمر 
 .مئنيجمينٹ جا شاگرد آهن

 
4.4ðèئë الðÇ  

 سوال پڇيا ويا ۽ كجھ ڄاڻ ماپن ذريعي به حاصل كئي 20سوال نامي ذريعي 
 .سوال نامي ۾ سوال هن آڌار تي ڏنا ويا. ويئي

مٹن مائٹن سان سنڌي جو استعمال، نوجوانن سان سنڌي جو استعمال،گهر 
۽ ٻاهر استعمال ٿيندڙ ٻولي، گهر ۾ سنڌي كتابن، كئسٹن، سي ڊين،مخزنن، اخبارن، 
ٹپڻي جي موجودگي، نوجوانن جو سنڌي گيت، سنگيت ۽ ناٹك ۾ چاهه، سنڌ بابت 
ڳالهه ٻولهه، ورهاڱي ۽ سنڌي جاتي جي جدوجھد بابت ڄاڻ ۽ پنهنجي سنڌي هئڻ تي 
فخر جو احساس، سوال نامي ۾ ٻارهن پئراميٹرس ذريعي اهو به ڄاڻڻ جي كوشش 

 .طور كهڑين ڳالهين کي اهميت ڏين ٿا‘ سنڌي سڃاڻپ’كئي ويئي ته نوجوان 
 

  è êxèئئÇ êxئن �ìÇيھ ðº اéÚµÇئل4.5.1
 شاگردن 95 کان 100.  گهرن ۾ اڃا به گهڻي قدر سنڌي ٻولي ڳالهائجي ٿي

سنڌي لکي پڑهي سگهڻ جي .  ٻڌايو ته سندن ما پي پاڻ ۾ سنڌي ڳالهائيندا آهن
 کي ديوناگري ۽ سنڌي لپي 16 کي عربي سنڌي لپي، 10 کي ديوناگري، 61حوالي سان 
 شاگردن جي ما پي کي سنڌي ۾ رڳو ڳالهائڻ ايندو آهي، لکڻ پڑهڻ 13.  ايندي آهي

اِهي انهن ٻارن جا ما پي آهن، جيكي گجراتي ۽ انگريزي ميديم .  كونه ايندو آهي
 .اسكولن ۾ پڑهن ٿا

 
4.5.2ðjئن ÷ڳئÇ ئل ۽ انéÚµÇا ðº يھ�ìÇ ئڻ ۾j ðº êëاðºðë ُ 

سروي ۾ نوجوانن کان هي سوال به پڇيو ويوته ڇا کين سنڌي ڳالهائڻ ايندي 
ُآهي، هو كنهن سان سنڌي ۾ ڳالهائيندا آهن، هو كهڑن هنڌن تي سنڌي جو استعمال 
ُكندا آهن، انهن کي سنڌي ڳالهائڻ پسند آهي يا نه، ڇا هو سنڌي پڑهڻ لکڻ ڄاڻن ٿا، 

 جي نٿا ڄاڻن ته ڇا سکڻ پسند كندا؟
 گهرن ۾ سنڌي 83 مان 100مليل جوابن جي آڌار تي هي ڄاڻ ملي ته 

 ۾ نٿا ڳالهائين، انهن کان پڇيو ويو ته هو سنڌي ُڳالهائجي ٿي، جيكي گهر ۾ سنڌي
 نوجوانن جواب ڏنو ته هو گهر ۾ مائٹن سان 17.  بدران كهڑي ٻولي ۾ ڳالهائيندا آهن

 مان 100.  سنڌي ۾ كونه ڳالهائيندا آهن، هنن جي گهر ۾ هندي ڳالهائي ويندي آهي
 نوجوانن 15 نوجوانن چيو ته کين سنڌي ۾ ڳالهائڻ وڻندو آهي، جڎهن ته باقي 85

 .انكار كيو
 نوجوان 61، جواب ۾ ڄاڻ ملي ته “هو كنهن سان سنڌي ۾ ڳالهائيندا آهن”

 پنهنجن دوستن سان 23 پنهنجي گهر جي بزرگن سان، 36پنهنجي ما پي سان، 
 نوجوان اهڑا آهن، جيكي ما پي، بزرگن ۽ دوستن 29.  سنڌي ۾ ڳالهائيندا آهن

نوجوان سنڌي جو استعمال كهڑن هنڌن تي .  سڀني سان سنڌي ۾ ڳالهائيندا آهن
 نوجوانن ٻڌايو ته هو گهر ۾ سنڌي ۾ ڳالهائيندا 90كندا آهن، ان سوال جي جواب ۾ 

 نوجوانن جو چوڻ هو ته هوگهر کان سوا ٻاهر،كاليج، بزار، بئنك، گڎجاڻين 64آهن، 
 .۾ به سنڌي ۾ ڳالهائيندا آهن

 کي 42 کي نه، جن 58 نوجوانن کي سنڌي پڑهڻ لکڻ ايندي آهي ۽ 42 مان 100
 کي 2 سنڌي لپي ڄاڻن ٿا ۽ 10سنڌي لکڻ اچي ٿي، سي سڀيئي ديوناگري لپي ڄاڻن، 

ديوناگري ۽ سنڌي، ٻنهي لپين ۾ پڑهڻ لکڻ ايندو آهي، جن کي سنڌي لکڻ پڑهڻ نٿي 
 . جواب ڏنو ته هو سنڌي سکڻ پسند كندا42 نوجوانن مان 58اچي، اهڑن 
 

4.5.3òåð} ڙÂìôئئïåڳئ �óه وڌÄèروز  
گهرن ۾ سنڌي ٻولي ڳالهائجي ٿي يا نه، اهو به ڄاڻڻ جي كوشش كئي 

 پنهنجي 36 نوجوان پنهنجي ما پي سان، 61اِن بابت مٿي ڄاڻ ڏني ويئي آهي ته . ويئي
اهو به پڇيو ويو ته .   پنهنجن دوستن سان سنڌي ڳالهائيندا آهن23گهر جي بزرگن سان، 

هو پنهنجي روزمره وهنوار ۾ كهڑي ٻولي جو استعمال وڌيك كندا آهن، جنهن جي 
 20 گجراتي جو ۽ 5 انگريزي جو، 9 جو، 4 نوجوان هندي47جواب ۾ ڄاڻ ملي ته 

ان مان اها پروڙ پوي ٿي ته .  سنڌي جو استعمال روزمره جي كمن ۾ وڌيك كندا آهن
هوندي به اها سنڌي نوجوانن جي لا عام ) رياستي ٻولي(گجرات ۾ گجراتي راجيه ڀاشا 

 10 سيكڑو نوجوان هندي ۾ وڌيك ڳالهائين ٿا، اٹكل 50ٻولي ناهي ۽ لڳ ڀڳ 
 : سيكڑوسنڌي ۾ وڌيك ڳالهائين ٿا20سيكڑو انگريزي ۾ ۽ 

 روزÄèه �è êéئن p �îئن وڌòåð} �óھ ðº اéÚµÇئل
 ڳئïåئئÂìôڙن ÂÚ´ ðºاد    {ðôåðن

 4    سنڌي-هندي
 4    انگريزي-هندي
 3    گجراتي-هندي
 2   گجراتي-سنڌي-هندي
 3   انگريزي-سنڌي-هندي
 3  انگريزي-گجراتي-سنڌي-هندي

 
مٿي ڏنل جدول مان ڄاڻ پوي ٿي ته هك کان وڌيك ٻولين جو برابر استعمال 

 سيكڑو ٻن ٻولين جو استعمال كن 10 سيكڑو آهي،جن مان 20كرڻ وارن جو تعداد 
 . سيكڑو ٹن ٻولين جو استعمال كن ٿا10ٿا ۽ 

 
4.5.4ðÔÇئن واÇ �wئë ³ ۽ôtìÇ ،³ôs ي�ìÇ  

گيت، سنگيت، ناٹك وغيره نه رڳو آنند ۽ راحت بخشين ٿا، پر كنهن به 
ُطرف انهن جي رجحان کي به )  فن(َٻولي ۽ ٻولي ڳالهائيندڙن جي سوچ، سڀاو ۽ كلا  ُ

بيشك اهو ٻارن ۽ نوجوانن کان پڇيو ويو ته ڇا هو سنڌي گيت ٻڌندا آهن، . ظاهر كن ٿا
ان .   وٹان كوبه جواب كونه مليو3. ۾ جواب ڏنو‘ نه ’61۾ ۽ ‘ ها’ نوجوانن 36تنهن تي 

ئي سلسلي ۾ اهو ڄاڻڻ جي كوشش كئي ويئي ته جي اڄ جي نوجوانن کي سنڌي گيت 
 51ريمكس يا ماڊرن ڌنن تي ميسر كرائجن، ته ڇا هو ٻڌڻ پسند كندا، تنهن تي 

 انكار كيو، جيكي سنڌي گيت نه ٿا ٻڌن، انهن مان گهڻن ئي 74چيو ۽ ‘ ها’نوجوانن 
رِي مكس كيل سنڌي گيت ٻڌڻ جي پسنديدگي كونه ڏيکاري، جيكي سنڌي گيت 

 .ٻڌن ٿا، تن مان گهڻن جو رايو هو ته هو سنڌي گيت اصل طرز تي ئي ٻڌڻ پسند كندا
ڇا هو سنڌي گيت، سنگيت ۽ ناٹك جا پروگرام ڏسڻ ويندا آهن، تنهن تي 

 نوجوانن چيو ته هو كڎهن كڎهن اهڑا پروگرام ڏسڻ ويندا آهن ۽ لوكل ٹي وي 44
ِ جو چوڻ هو ته ان طرح جا پروگرام ڏسڻ كونه 56.  چئنلن تي به ڏسڻ پسند كندا آهن

جي اهو ڄاڻجي ته ڇا هو ٻين ٻولين ۾ ٿيندڙ اهڑا پروگرام ڏسڻ ويندا آهن ته . ويندا آهن

ُشايد ان جواب مان پتو پوي ته سندن پسند ۽ ناپسند جو مدار ٻولي تي آهي ڇا، ۽ كلا 
 .طرف سندن كيترو لاڙو آهي

 
4.5.5 òº هÄôÜو òڻkw ،êóڊ òÇ ،êxÈئ� ،êئبµ� ي�ìÇ ۾ Äïs 

òsدðºðè 
كنهن به گهر ۾ كتابن، كئسٹن، سي ڊين، ٹپڻي وغيره جي موجودگي مان 

ان بابت كيل سوال جي .  ُبه ان گهر جي ڀاتين جو ٻولي طرف رخ جاچي سگهجي ٿو
 جي گهرن ۾ سنڌي سنگيت 47 جي گهرن ۾ سنڌي كتاب، 34جواب مان خبر پيئي ته 

ِاها .   جي گهرن ۾ سنڌي اخبار به ايندي آهي3.   جي گهر ٹپڻو آهي82جون سي ڊيون، 
پنجن جي گهرن ۾ اهي سڀيئي شيون آهن ۽ چئن جي گهرن ۾ .وڌيك ڄاڻ به حاصل ٿي

 .ان مان هك  به شي نه آهي
نوجوانن سان ڳالهائيندي كن ڳالهين ڌيان ڇكايو، جيئن گهر ۾ جيكي 
سنڌي كتاب آهن، سي گهڻو كري ڌرمي كتاب آهن، جن جي گهر سڀيئي شيون 

ِآهن، اهي اها ڳالهه ٻڌائيندي كجھ وڌيك خوشي محسوس كري رهيا هئا هنن جوابن . ُ
لڳ ڀڳ .  ۾ جيكا ڄاڻ خاص ڌيان ڇكائي ٿي، سا آهي گهرن ۾ ٹپڻي جي موجودگي

گهڻن جي شكل تي هونئن سوال .ٰجي معني جي خبر هئي‘  ٹپڻي’ کن نوجوانن کي 30
ٰجي نشاني هئي، پر جڎهن کين ٻڌايو ويو ته ٹپڻو معني اهو كئلينڈر، جنهن ۾ ڏڻ وار، 
ُشراڌ، اماس، چنڈ وغيره جون تاريخون ڏنل هجن ته هنن يكدم چيو پئي ته ها اهڑو هك 

هنن مان پاڻ كير به ان ٹپڻي جو استعمال كونه .  پيج وارو كئلينڈر سندن گهر ۾ آهي
 .ُكندو آهي، سندن ما اهو ڏسندي آهي

 
  �ìÇ ورîئڱò ۽ �ìÇي ºئ´òھ Âº òºوÂïº بئب³ �ئڻ4.5.6

ٻولي پنهنجو پاڻ ۾ مكمل هئڻ سان گڎ كنهن به جاتي جي اتهاس، سڀيتا ۽ 
سنڌي جاتي جي ڳالهه كندي سنڌ، ڀارت جي ورهاڱي . سنسكرتي جو به حصو آهي

جو سنڌي جاتي تي اثر ۽ ڀارت ۾ انهن جي نئين زندگي جي جدوجهد جو ذكر هميشه 
ُورهاڱي کي پنجهٺ کن سال ٿي ويا آهن، ان وقت جي پيڑهي کان پو اڄوكي .  ايندو

اهو ڄاڻڻ به ضروري آهي ته ڇا سنڌ، ننڍي کنڈ جي ورهاڱي ۽ . پيڑهي، ٹين پيڑهي آهي



120 

 Kalachi Research Journal     تحقيقي جرنلكلاچي 

Sh
ah

 A
bd

ul 
La

tif
 B

hit
ai 

Ch
air

 

سنڌي جاتي جي جدوجھد بابت نوجوانن کي پنهنجن وڏن کان كا ڄاڻ ملي آهي يا نه، 
 .کين پنهنجي ليکي كا ٿوري گهڻي ڄاڻ آهي يا نه

.  نوجوانن چيو ته سندن وڏا ساڻن سنڌ بابت ڳالهيون كندا آهن86 مان 100
 گهڻو كري اهي ڳالهيون سندن گهرن، سندن رهڻي كهڻي، مان مرتبي ۽ شاهوكاري

ُٻن ٹن ٻڌايو ته سندن سنڌ واري گهر ۾ سون جون سرون به هونديون .  جون ڳالهيون آهن
 .هيون، جيكي سندن وڏا ڀارت ۾ ايندي پاڻ سان کڻي آيا هئا

 
4.5.7ðóÄ×ë ³بئب iئڻ�Ç ي�ìÇ : 

سنڌي ٻولي طرف نئين ٹهي جي لاڙي بابت اڀياس كندي، اهو ڄاڻڻ به مون 
کي ضروري لڳو ته نوجوان پنهنجي سڃاڻپ ڇا سان ٿا سمجھن، پاڻ کي سنڌي 

سنڌي سڎائڻ لا ڇا رڳو .  سڎائيندي هو كهڑن آڌارن يا پئراميٹرس کي اهميت ڏين ٿا
سنڌي ذاتن جو هئڻ كافي آهي يا سنڌي سڎائڻ لا سنڌي ذات جو هئڻ ضروري ناهي؟ 
َسنڌي ادب پڑهڻ كيترو ضروري آهي؟ سنڌي ڏڻ ملهائڻ كيترو ضروري آهي؟ 

 12سنڌي ڳالهائڻ سان گڎ ڇا سنڌي لکڻ پڑهڻ به ضروري آهي؟ هن حصي ۾ كل 
نوجوانن کي ٻڌائڻو هو ته هو كهڑي پئراميٹر کي اهميت ڏين ٿا ۽ .  پئراميٹرس ڏنا ويا

ُهيٺ اهي .  كهڑو پئراميٹر سندن ويچار موجب سنڌي سڃاڻپ طور ضروري كونهي
 :پئراميٹرس ۽ مليل جواب ڏنل آهن

ðóرا ðº êëاðºðë ئڻ ۽è ðº iئڻ�Ç ي�ìÇ 
ÄxôèاÄئj   òîآ çîا òïëð� çîا 

 15  75  سنڌي کاڌو پيتو .1
 12  88  سنڌي ڏڻ ملهائڻ .2
 8  92  سنڌي ذاتن جو استعمال .3
 7  30  سنڌي كپڑا پائڻ .4
 7  93 سنڌي ريتيون رسمون اپنائڻ .5
 2  98 مائٹن سان ميل ميلاپ رکڻ .6
7. رکڻ/سنڌ سان لڳا 12  88 جُڑا 

 44  56  سنڌي ادب پڑهڻ .8
 43  57 سنڌي گيت سنگيت ناٹك .9

 10  90   سنڌي ڳالهائڻ .10
 34  66  سنڌي لکڻ پڑهڻ .11
 13  87  ُسنڌي سماج ۾ اٿ ويهه .12

هن حصي جي مليل جوابن جو اڀياس دلچسپ ۽ اهم ٿي سگهي ٿو؟ ڇو جو 
سنڌي سڃاڻپ طور اسين جن ڳالهين يا ماڻن کي اهميت ڏيون ٿا، ضروري ناهي ته 

جي جواب مان اها ڄاڻ ملي ‘  نه’۽ ‘  ها’سندن ڏنل .  ُنوجوان به ان کي اهميت ڏيندا هجن
 .سگهي ٿي ته هو پنهنجي سڃاڻپ ڇا ۾ ٿا ڳولين ۽ ڇا ۾ ٿا سمجھن

ُهر جاتي جو پنهنجو خاص طرح جو کاڌو پيتو هجي ٿو، جيكو ان کي نرالپ 
 مان 100.  سنڌي کاڌو نه رڳو سنڌين ۾ بلكه غير سنڌين ۾ به چڱو مقبول آهي. ڏئي ٿو

ُ نوجوانن جو چوڻ هو ته هو سنڌي کاڌا پيتا پسند كندا آهن ۽ سنڌي سڃاڻپ طور ان 85
اها ڳالهه سامهون آئي ته سنڌي کاڌي پيتي کان وڌيك ترجيح سنڌي . کي اهم سمجھن ٿا

 نوجوان زورڏنو ته اسان کي سنڌي ڏڻ ڌوم ڌام 88 مان 100. ڏڻ ملهائڻ کي ڏني وڃي ٿي
 .کين چيٹي چنڈ ۽ ستهن جي ڄاڻ هئي. سان ملهائڻ گهرجن

هك دلچسپ ڳالهه جنهن ڌيان ڇكايو، سا هئي سنڌي ذاتين جو استعمال، 
 نوجوانن جي اها 8 مان 100ذات كنهن به ماڻهو جي جاتي جي پهرين نشاني آهي، پر 

اڄوكي ٹهي .  سوچ هئي ته سنڌي سڃاڻپ لا سنڌي ذاتين جو هئڻ ضروري ناهي
ُوڌيك ماڊرن ۽ نئين سوچ واري آهي، ان هوندي به سماج جي حصي طور اها پنهنجين 
بنيادي ريتن رسمن سان پاڻ کي جوڙي رکڻ چاهي ٿي، اها ڄاڻ ريتين رسمن کي 

 سنڌي ريتون رسمون 93 مان 100.  پنهنجائڻ سان واسطيدار مليل جواب مان پيئي
 .پنهنجائڻ چاهين ٿا، خاص كري شادي مرادي، ڇٺي ۽ جڻين جي موقعي تي

اسين چئون ٿا ته اڄكلهه وقت كنهن کي آهي، هر ماڻهو پنهنجو پاڻ ۾ پورو 
جا رشتا ناتا كمزور )  خاندان(ِآهي، ٻين سان گڎجڻ مسجڻ گهٹجي ويو آهي، پريوار 

ٿي رهيا آهن، ان ڏس ۾ به نوجوانن جو رايو اهو آٿت ڏيڻ وارو آهي ته هو پريوار جي 
، مٹن مائٹن سان ‘ها’ چيو ته 98 مان 100.  لڳ لاڳاپن ۽ ميل ميلاپ کي اهميت ڏين ٿا



122 

 Kalachi Research Journal     تحقيقي جرنلكلاچي 

Sh
ah

 A
bd

ul 
La

tif
 B

hit
ai 

Ch
air

 

ان پئراميٹر کي سڀ کان وڌيك ووٽ .  ميل ميلاپ رکڻ پنهنجي سڃاڻپ جو حصو آهي
 .مليا

كلاس ۾ پڑهائيندي مون كيترا .  سنڌ بابت نوجوانن کي وڌيك ڄاڻ كانهي
كونه )  جذباتي(ُڀيرا اهو محسوس كيو آهي ته سنڌ جو ذكر شاگردن کي ڀاوڪ 

۾ سنڌ جي ساراهه ۽ يادگيريون گهڻي عجب ) شاعري(بڻائيندو آهي، سنڌي كويتائن 
. گهڻن کي سنڌ ۾ پنهنجي ڳوٺ يا شهر جي نالي جي ڄاڻ كانهي.  ۾ وجھنديون آهن

 Native)سنڌ کي هو پاكستان سمجھن ٿا ۽ كيترن آديپور، گانڌيڌام کي ئي پنهنجو 
Place)طرح هو سنڌ سان .  چيو ُان هوندي به کين پنهنجي پاڙن جي ڄاڻ آهي ۽ اڻ سڌي

 نوجوان سنڌي سڃاڻپ 88 مان 100ان سروي مان اها ڳالهه ظاهر ٿي ته .  ِپاڻ کي جوڙن ٿا
 .طور سنڌ سان لڳا ۽ جڑا کي ترجيح ڏين ٿا

اڄ جڎهن سنڌي ادب ۾ نئين ٹهي جي اديبن جي کوٽ صاف محسوس كجي 
ٿي، نئون پڑهندڙ طبقو نه هئڻ جي برابر آهي ۽ نئين ٹهي کي سنڌي ادب سان جوڙڻ 
جون كوششون ٿيون كجن، تڎهن سنڌي سڃاڻپ طور سنڌي ادب پڑهڻ بابت هنن 

 سيكڑو اهميت ملي 50نوجوانن جي جواب مان خبر پوي ٿي ته ان ڳالهه کي لڳ ڀڳ 
 جو چوڻ آهي ته، سنڌي سڃاڻپ طور سنڌي ادب پڑهڻ اهم آهي، 56 مان 100.  آهي

 .جيتوڻيك انهن مان مشكل سان ئي كنهن كو سنڌي كتاب پڑهيو هوندو
ان .  سنڌي گيت، سنگيت، ناٹك، سنڌي آوازي تهذيب جو اهم حصو آهن

دوران سنڌي نوجوانن کي سنڌي ثقافت ۽ ٻولي سان جوڙڻ جون كوششون به هر هنڌ 
 ڄڻن چيو هو ته هو گيت، سنگيت ۽ ناٹك جا پروگرام 44جيتوڻيك .  ٿي رهيون آهن

 ڄڻن جو چوڻ هو ته سنڌي سڃاڻپ طور، 44ڏسڻ ويندا آهن، پر هن سوال جي جواب ۾ 
 مان 100.  هو اهو ضروري نه ٿا سمجھن ته سنڌي گيت، سنگيت، ناٹك ڏسجن يا كجن

کن نوجوانن اسكول ۾ پڑهندي، گهٹ ۾ گهٹ هك ڀيرو كنهن سنڌي 10لڳ ڀڳ 
 .پروگرام ۾ حصو ورتو آهي

. ُكنهن به جاتي جي پهرين سولي سڃاڻپ ان جي ٻولي سان ئي ٿيندي آهي
هن سروي موجب نوجوان سنڌي .  ُمادري زبان ۾ ڳالهائڻ ۽ لکڻ پڑهڻ ان جو حصو آهي

 سيكڑو جو مڃڻ آهي 35ڳالهائڻ کي ته سنڌي سڃاڻپ طور اهميت ڏين ٿا، پر لڳ ڀڳ 
ته سنڌي سڃاڻپ لا سنڌي ۾ ڳالهائڻ كافي آهي، سنڌي لکڻ پڑهڻ اچڻ ايترو 



123 

 Kalachi Research Journal     تحقيقي جرنلكلاچي 

Sh
ah

 A
bd

ul 
La

tif
 B

hit
ai 

Ch
air

 

 سنڌي 66 مان 100 سنڌي ڳالهائڻ کي اهميت ڏين ٿا ۽ 90 مان 100.  ضروري نه آهي
 .لکڻ پڑهڻ کي به ضروري سمجھن ٿا

نوجوان كٹنبي رشتن ناتن کي بڻائي رکڻ کي جيتري اهميت ڏين ٿا، لڳ ڀڳ 
 جو 87 مان 100.  ُاوتري ئي اهميت هو سنڌي سماج ۾ اٿ ويهه کي، اچ وڃ کي به ڏين ٿا

اهو .  خيال آهي ته سنڌي هئڻ طور اسان کي سنڌي سماج سان سنٻنڌ رکڻ گهرجي
 .ڄاڻائي ٿو ته هر كو ماڻهو پنهنجي جاتي ۽ سماج جو حصو بڻجي رهڻ پسند كري ٿو

مليل جوابن موجب هنن پئراميٹرس کي سندس اهميت موجب هيٺين ريت 
 .جاچي سگهجي ٿو

³ôéîا òº êïëئ آڌار ۽ اº iئڻ�Ç ي�ìÇُ 
ÄxôèاÄئj   ³ôéîا اºðè êابðº äôæè 

 1    مائٹن سان ميل ميلاپ رکڻ
 2    سنڌي ريتون رسمون اپنائڻ

 3    سنڌي ذاتن جو استعمال
 4     سنڌي ڳالهائڻ

 5     سنڌي ڏڻ ملهائڻ
رکڻ/سنڌين سان لڳا 5    جڑا 

 6    ُسنڌي سماج ۾ اٿ ويهه
 7     سنڌي کاڌو پيتو

 8     سنڌي لکڻ پڑهڻ
 9   سنڌي گيت، سنگيت ۽ ناٹك

 10    پڑهڻ) ادب(سنڌي ساهتيه 
 11     سنڌي كپڑا پائڻ

 
 ُ ò»ìïìj بڳ بôìئد بئب³ �ئڻ4.5.8

ُكنهن به ماڻهو لا ان جو وطن، ان جو ديس تمام گهڻي هميت رکي ٿو ماڻهو .  ُ
ان اڀياس ۾ اهو سوال به پڇيو ويو ته . سان جڑيل هوندو آهي) جذبي(اُن سان سوچ ۽ ڀاونا 

ِسنڌ ۾ توهان جو ڳوٺ يا شهر كهڑو آهي؟ گهڻن ئي جي شكل تي ان سوال، سوال جي 
مون جڎهن چيو ته سو ته ٺيك .  هُنن چيو ته اسين ته هتان جا ئي آهيون. نشاني آڻي ڇڎي

ِجڎهن مون پڇيومان ته .  آهي، پر سنڌ ۾ كٿان جا آهيو؟ ته هو گهري سوچ ۾ پئجي ويا
توهان جا ما پي كڎهن ڳالهيون كندي كنهن شهر يا ڳوٺ جو نالو وٺندا آهن، ته 
ُكن اها خوشي ظاهر كئي، جھڑي امتحان ۾ كنهن ڏکئي سوال جو جواب ياد اچڻ تي 

ُكنهن چيو ته اسين پنهنجي گهر فون كري پڇي ٻڌايون؟ مون چيو ته نه، .  ملندي آهي
 28 مان 100.  ان جي ضرورت ناهي،پرگهر وڃي ان سوال جوجواب ضرور حاصل كجو

 نوجوانن 10.   کي ان بابت ڄاڻ كانه هئي56.  ٻڌائي سگهيا ته هو سنڌ مان كٿان جا آهن
ُجواب ڏنو ته اسان کي اها خبر آهي ته اسان جو ڳوٺ پاكستان ۾ آهي، انهن سوالن ۾ به 

انهن جوابن مان خبر .  لکيو ته سندن ڳوٺ آديپور گانڌيڌام آهي) 7(ستن . اهو ئي لکيو
نالي کان ته واقف آهن، پر کين پنهنجي شهر يا ڳوٺ بابت ڄاڻ ‘ سنڌ’پوي ٿي ته نوجوان 

ُهندستان ۾ ڄاول سنڌي نوجوان جتي ڄاوا آهن، ان ئي شهر کي پنهنجو ڳوٺ .  ناهي
 .مڃين ٿا

. هو سنڌي ته آهن، پر كهڑي جاتي جا آهن، اهو سوال به سوال نامي ۾ هو
 پنهنجي جاتي 16.  کي پكي ڄاڻ هئي ته هو كنهن جاتي جا آهن59 مان لڳ ڀڳ 100

 ٻيا حوالا ڏيئي ياد كري جواب ته لکيو، پر کين ان جي پوري 34.  کان واقف كونه هئا
جاتي جو فرق -ُاهو ڏيکاري ٿو ته اڄ ڀارت ۾ سنڌي جاتي ۾ اپ.  پك كانه هئي

ُگهٹجي رهيو آهي ۽ ان کي نوجوان گهڻي اهميت نٿا ڏين، جيتوڻيك گهڻن کي اها ڄاڻ 
 جي ڳالهه گهر ۾ كئي ويندي (Sub-caste)جاتي   -ُهئي ته شادي مرادي وقت اپ 

 .آهي
 

4.5.9ÄÁß ò´ ئڳî ي�ìÇ ò»ìïìj  
ُكنهن جاتي جي فرد لا اهو ضروري آهي ته هو پنهنجي ان جاتي جو حصو 
هئڻ تي فخر محسوس كندو هجي، ڇو جو سندن من ۾ اهو احساس ناهي ته هو پاڻ کي 
ُجاتي جي سڃاڻپ کان پري كندو ويندو ۽ پاڻ کي ان جاتي جو حصو سڎائڻ ۾ شرم 

ِآ ايم پرائوڊ ٽ بي ائن انڈين’.  محسوس كندو َ ُ  ‘(I am proud to be an Indian) سان 
 A)‘  اي پنجابي’، (I am proud to be a Gujrati)‘ ُآ ايم پرائوڊ ٽ بي اي گجراتي’گڎ 

Punjabi)ضروري آهي ته انهن ۾ .   به ٻڌجي ٿو ُنوجوانن کي سنڌي ورثي سان جوڙڻ لا
ِاها خوشي جي ڳالهه آهي ته ان سان .  پنهنجي سنڌي هئڻ تي فخر جو احساس جاڳائجي

جڑيل سوال تي سڀ جا سڀ خوشي سان چئي رهيا هئا ته ها، اسان کي پنهنجي سنڌي 
ِجي عام جواب اهو ئي آهي ته اسان کي سمجھڻو پوندو ته اسين هنن .  هئڻ تي فخر آهي

نوجوانن کي پنهنجي ورثي کان اهڑي نموني واقف كرايون، جو هو نه صرف سنڌي هئڻ 
 .ُتي فخر كن، بلكه سنڌيت کي سنڀالي به رکن ۽ ان کي اڳتي وڌائين

 
4.6ðµÇه ÷¦ رÂìôآئ  

كيل اڀياس جي آڌار تي مان اهو سمجھان ٿي ته اڄوكي نئين ٹهي ڀل پنهنجي 
ورثي کان پوري طرح واقف نه هجي، ڀل كي ٿورا نوجوان سنڌي سڎائڻ ۾ هروڀرو كو 
وڌيك فخر محسوس نه كندا هجن؛ سنڌي بدران هندي ۽ ٻين ٻولين جو وڌيك 
ُاستعمال كندا هجن؛ کين سنڌي پڑهڻ لکڻ نه ايندو هجي؛ ان جي باوجود هو پنهنجين 

ُپاڙن کي ڄاڻڻ چاهين ٿا؛ انهن سان جڑيل رهڻ چاهين ٿا ُان كري بجا ان جي ته انهن .  ُ
جو سائن بورڊ ‘  سنڌي پڑهڻ لکڻ سکو’يا ‘  سنڌي ۾ ڳالهايو’جي سامهون سڄو وقت 

ُکڻي بيهون يا انهن کي ڏوهه ڏيون، اسان کي سمجھ سان ٻيا رستا ڳولڻا پوندا، جن سان 
 .ُهو پنهنجي سنڌي سڃاڻپ قائم رکڻ ۽ پنهنجي مادري ٻولي سان به جڑن

اسان کي سندن .  مادري ٻولي جو احساس دماغ سان نه، پر دل سان جڑيل آهي
جيئن .  لا نه ٿيندي آهي‘  نفعي نقصان’ذهن ۾ اها ڳالهه وهارڻي پوندي ته هر ڳالهه رڳو 

پيار، دوستي، رشتا اسين خوشي ۽ سكون لا رکون ٿا، تيئن ئي پنهنجي ٻولي ۽ 
اُنهن ۾ پنهنجي . آهي) جذباتي/سڀاويك(پنهنجي تهذيب سان لڳا ۽ جڑا به ڀاوناتمك 

 .ٻولي لا احساس جاڳائڻ ضروري آهي
نئين ٹهي کي سنڌي ٻولي سان جوڙي رکڻ لا ضروري آهي ته سنڌي تهذيب 

. ُ۽ جيئڻ جي طريقي کي جيئرو رکيو وڃي، ڇو جو سنڌي ٻولي، ان جو هك انگ آهي
سنڌي ٻولي جي استعمال جا ٻيا دائرا .  ُٻولي ۽ تهذيب پاڻ ۾ ڳنڍيل ۽ ڳتيل آهن

ُنوجوان ٹهي جي پسند ۽ لاڙي موجب سنڌي ٻولي ۾ اهي شيون ميسر .  ڳولجن
ٻولي جي استعمال ۾ .  ُسنڌي پاپ ۽ سنڌي ۾ بلاڪ انهن جا مثال آهن.  كرائجن

ُسنڌي ٻولي سيکارڻ لا جيكي پروگرام هلايا وڃن، اهي نوجوانن .  لچكپڻو آڻجي

سنڌي .  ُجي نظرن ۾ سنڌي جاتي جو مان مرتبو وڌائين، ان نموني ٺهيل هئڻ گهرجي
ٻولي کي اليكٹرونك ٹيكنالاجي سان جوڙائجي، انٹرنيٹ، اي ميل، سوشل نيٹ 

سنڌ، .  ُوركنگ سائيٹس، سنڌي بابت ڄاڻ ڏيندڙ ويب سائيٹس جو اپيوگ كجي
سنڌي ٻولي، ادب، شخصيت، وغيره بابت ڄاڻ ڀارت جي لڳ ڀڳ هر ٻولي ۾ سنڌي 

جيئن هو پنهنجي املهه سنڌي ورثي بابت ڳنڀيرتا سان .  نوجوانن لا ميسر كرائجي
ُڄاڻي سگهن ۽ ان جي اهميت سمجھي، ان سان جڑن ُ. 

منهنجي ويچار .  هي اڀياس تمام ننڍي پيماني تي كيل هك شروعات آهي
موجب سنڌي غير سركاري ۽ سركاري ادارا، جي پنهنجي پنهنجي شهر ۾ ان قسم جو 
سروي كرائين ۽ ان نموني ملكي سطح تي وڏي پيماني تي سروي كرايو وڃي ته كي 

 .هاكاري نتيجا به نكري سگهن ٿا، كي اهم انگ اکر به گڎ كري سگهجن ٿا
 سڀ كجھ ڇڎي تون آئين، پنهنجي وطن جي خاطر،
 ليكن تو ساڻ آندي، پنهنجي اباڻي ٻولي،
 !سنڌي اباڻي ٻولي، مٺڑي اباڻي ٻولي

 


